
				এই পৃষ্ঠাটোৰ বৈধকৰণ হৈছে
সপোন আছিল তাক নতুন প্ৰজন্মৰ বিপ্লৱীসকলে বাস্তৱায়িত কৰিবলৈ সক্ষম হ’ব।'

 সিঙে দাবী কৰে যে প্ৰথম অৱস্থাত বিস্ফোৰণ ঘটোৱা কেইটামান বোমাৰ ক্ষেত্ৰত
মাওবাদীসকলে তেওঁৰ কাৰিকৰী কৌশল ব্যৱহাৰ কৰিছিল। পাটনা আৰু বিহাৰৰ
ভালেমান ঠাইত প্রচণ্ডই সিঙক কেইবাবাৰো লগ ধৰিছিল আৰু জটিল ৰাজনৈতিক
আৰু সামৰিক কৌশল সম্পর্কে আলোচনা কৰিছিল। তদুপৰি, অগ্রণী বিপ্লৱীজনে
আহত মাওবাদী সৈনিকসকলৰ বাবে বিহাৰ আৰু উত্তৰ প্ৰদেশত আশ্ৰয় আৰু চিকিৎসাৰ
ব্যৱস্থা কৰাই দিছিল।

 ‘নিৰাপত্তা বাহিনীৰ সৈতে হোৱা সংঘৰ্ষত আহত মাওবাদী সৈনিকসকলক চিকিৎসা
কৰাটো নেপালত জটিল কাম আছিল। সেয়ে মই বিহাৰৰ বিভিন্ন ঠাইত তেওঁলোকৰ
চিকিৎসাৰ ব্যৱস্থা কৰিছিলোঁ। এবাৰ পাটনাত আনকি ৭০০ নেপালী মাওবাদীৰ আশ্ৰয়ৰ
ব্যৱস্থা কৰিছিলোঁ। জনযুদ্ধৰ সময়ছোৱাত মাওবাদীসকলক সহায় কৰাটো মই মোৰ
কৰ্তব্য বুলি ধৰি লৈছিলোঁ।'

 সিঙে কয় যে জনযুদ্ধৰ অগ্ৰগতিৰ লগে লগে অধ্যক্ষ প্রচণ্ড এজন পৰিপক্ক
ৰাজনৈতিক নেতা হৈ উঠে। মাও জে দঙৰ ‘লিট্ল ৰেড বুক’খন কেইবাবাৰো পঢ়া
সিঙে নেপালৰ মাওবাদী নেতাজনক এজন প্ৰকৃতাৰ্থত উৎসর্গিত আৰু নিষ্ঠাৱান, কট্টৰ
কমিউনিষ্ট নেতা হৈ পৰা বুলি আশ্বস্ত হৈছিল। সিঙে কয়—

‘মই দেখিবলৈ পাই গৌৰৱান্বিত যে তেওঁৰ (প্ৰচণ্ডৰ) নেতৃত্বত নতুন গণতান্ত্রিক
বিপ্লৱীসকলে দেশখনক ইয়াৰ লক্ষ্যত উপনীত কৰাব পাৰিব। দৰাচলতে প্ৰজাতন্ত্ৰৰ
ঘোষণা হ’ল এক ব্যতিক্রমী বিপ্লৱৰ সুন্দৰ সমাপ্তি।'

 পৰৱৰ্তী সময়ত নেপালৰ ৰাষ্ট্ৰপতি পদৰ প্ৰাৰ্থী হিচাপে মাওবাদীসকলে সিঙক
মনোনীত কৰা কথাটোৱে জনযুদ্ধৰ সময়ত উগ্ৰ বাঁও ৰাজনৈতিক দলটোলৈ অগ্রণী
গণতন্ত্রকামী নেতাজনে আগবঢ়োৱা সহায়ৰ বাবে প্ৰচণ্ডই প্ৰকাশ কৰা কৃতজ্ঞতাৰে চিন৷
অৱশ্যে, সর্বোচ্চ পদবীটোলৈ সিং নির্বাচিত হ’ব নোৱাৰিলে।

 নেতা হিচাপে প্ৰচণ্ডৰ সামগ্ৰিক ব্যক্তিত্বই জ্যেষ্ঠ মাওবাদী নেতা আৰু পলিটব্যুৰোৰ
সদস্য চি পি গুজৰেল ওৰফে কমডে গৌৰৱকো অনুপ্রাণিত কৰে। নেপাল কমিউনিষ্ট
পাৰ্টিৰ সদস্য হিচাপে ১৯৮১ চনৰে পৰা গুজৰেলৰ প্ৰচণ্ডৰ সৈতে সম্পৰ্ক আছিল।
মাওবাদী নেতা হিচাপে প্ৰচণ্ডক নির্বাচন কৰা ব্যক্তিজনো আছিল গুজৰেল। তেওঁ
‘পাৰ্টিৰ যুৱ সংগঠনৰ নেতা হিচাপে তেওঁ (প্ৰচণ্ডই) সকলোৰে মনোযোগ
আকৰ্ষণ কৰিছিল। নেতৃত্ব প্ৰদানৰ ক্ষেত্ৰত তেওঁ অদ্বিতীয় গুণসম্পন্ন আছিল। দ্বন্দ্বমূলক
বস্তুবাদক সঠিক ক্ষেত্ৰত প্ৰয়োগ কৰিব পৰা অদ্ভুত ক্ষমতা আছিল তেওঁৰ৷’
কয়—


 জনযুদ্ধৰ সময়ছোৱাত প্ৰচণ্ডই গুজৰেলক নেপালৰ জনযুদ্ধৰ সপক্ষে সমর্থন গোটাবৰ

